
JS-SEZ dijangka pacu Johor capai pelaburan lebih RM100b

JS-SEZ dijangka pacu Johor
capai pelaburan lebih RM100Db

PETALING JAYA: Zon Ekonomi
Khas Johor-Singapura (JS-SEZ)
dijangka memacu Johor me-
lepasi  RM100 bilion  dalam
pelaburan  yang  diluluskan
menjelang akhir tahun ini,
setelah  menunjukkan impak
ekonomi yang signifikan apa-
bila negeri itu merekodkan
pelaburan langsung asing (FDI)
melebihi RM90 bilion setakat
suku ketiga 2025.

Hong Leong Bank (HLB)
dalam kenyataan berkata,
momentum dibuktikan mela-
lui pembangunan yang sedang
berlangsung seperti Forest
City Special Financial Zone
(SFZ) yang mencatatkan aset
di bawah pengurusan (AUM)
hampir RM400 juta serta pem-

bangunan Transit Pantas Johor

Bahru-Singapura (RTS) Link.

Dengan perkembangan ini,
bank menjangkakan- JS-SEZ
bakal mengubah kawasan
tersebut menjadi kuasa komer-
sial bersatu dan mengukuhkan
kedudukannya sebagai hab
pelaburan utama di Asia Teng-
Fara.

UNIT KOMUNIKASI KORPORAT

Ini terutamanya dengan
perbincangan peringkat ting-
gi baru-baru ini mengenai
pengembangan zon ini untuk
merangkumi Indonesia.

Pengarah DUrusan Kumpu-
lan dan Ketua Pegawai Ekse-
kutif HLB, Kevin Lam berkata,
JS-SEZ mewakili detik penting
dalam mempercepat pertum-
buhan serantau, dengan po-

tensi untuk menarik FDI yang -

besar dan memacu transfor-
masi ekosistem pembuatan di
Malaysia.

“Ini juga sejajar dengan
sasaran wilayah untuk mewu-
judkan 20,000 peluang peker-
jaan berkemahiran tinggi un-
tuk rakyat Malaysia dalam
dekad akan datang, hasil dari-
pada 100 projek berimpak ting-
gi yang dirancang.

“Sebagai sebuah Bank, kami
berada pada kedudukan ter-
baik untuk ‘menyokong per-
niagaan yang ingin memasuki
kawasan ini, memudahkan
peluang dan pembangunan
perniagaan  yang menarik

yang akan membawa kepada |

kemakmuran ekonomi pada
masa hadapan,” katanya.

HLB berhasrat untuk mena-
warkan perniagaan yang ingin
menubuhkan kehadiran di
JS-SEZ akses kepada rangka-
jan penyelesaian perbankan
korporat yang komprehensif
bersama perkhidmatan nasihat
yang disesuaikan.

Jelasnya, ini termasuk pe-
nyelesaian pengurusan tunai
yang dipermudahkan, pilihan
pembiayaan modal yang kom-
petitif serta akses kepada pe-
nyelesaian  perbendaharaan
dan pertukaran asing melalui
bahagian pasaran global untuk
perniagaan yang terlibat dalam
perdagangan antarabangsa.

Pengarah Urusan Perbankan
Perniagaan dan Korporat HLB,
Yow Kuan Tuck berkata, JS-SEZ
pastinya akan mewujudkan
persekitaran ideal bagi pernia-
gaan untuk merebut peluang
pertumbuhan generasi, selaras
dengan percepatan pembangu-
nan hab kediaman baharu, ka-
wasan komersial dan komuniti
berorientasikan transit.

